
MA JUT AA LENGI

Ma Jut ke ne ma Jems dai iam nemene ma Iesus
aa gelatpik. I qa iil sagel ama Kristenkena ip ke
sem madlek na ra, ip mager ip ten bin ama kaak-
metta manep i lura i re lenges ne ma lesus aa
Lautuqi. De ge sem madlek nara ip te kiat ne ama
gaget never ama altingki ara tekmeriirang ama
viirang.

1Ngua ma Jut, i nguaiil luqa iara ama langinka.
I ngua dai ma Iesus Kristus aa langin-parik na
ngua. De ma Jems dai gua rarlimka. I ngu lil sagel
ngen ama Kristenkena i murl ama Ngemumagqa
ga mer a ngen iv aa ngimsevetki bareq a ngen. De
auut Mam ama Ngemumaga dai maikka ge rarlik

ngen. De qatikka ma Iesus Kristus dai ai de ge uas
tem ngen.

2 Ai de ngu nen ama Ngemumagqa ip kerl kurl
a ngen te aa ngimsevetki de liina ip ke tekmet ne
ama uupka de a ngen a rlan. Dai mager ip liirang
aa ngere riirl madlek per a ngen a mugunes.

Ngene Uas Te Ama Kaak-Pem-Ta

3 Maikka gua rluavik, maikka murl nauirl dai
ai de gua narliiv ama slurlnget ip ngu lil ip ngul
sil ba ngen sever ama a rletki i ama Ngemumagqa
ga rekmet na qi ip ke guirl a uut mai. Dap ngu
narli sever iari i re siquat ip te lenges ne a ngen
a tuagevep, dai mager ip ngene dlek i ngene taqa
uas te a ngen a tuagevep i ama Ngemumadga qga
qurl a ngen tem nget. De ngene kirlvem se lura
araa lengi i lura i araa qumes-nget ama a lengi

ama atlu nget. De ama Ngemumagqa dai sa qa qurl
a uut aa qaqet te liina i amha tuagevep. Be quasik
mager iv a gek ke qut naset lungera ama lengi ne
a genimugas sevetliirang aaiuut tu auur a gevep
sever iirang.

41i, dai maikka mager iv uut tu a uur a gevep
madlek. I raquarli, sa iara, i ama Lengi ama Atlu
nget angera qumes-ta, dai ra rerles de ra man
se de ama Lautuqi ara rlan. I maikka murl, dai
ama Ngemumagqa qa sil ve ama Langinka, ai diip
lura raqurla dai maikka mager ip ta raarl ver ama
lengi gel ka. Be diip lenges na ra mer ama altingki.
I ai de rem ngim temanau ne ama Ngemumadga.
De ai de re guirltik per ama lengi sever ama
Ngemumaga aa ngimsevetki, ip te tekmet ne ama
viirang. De ai de lura rem ngim temanau ne ma
Iesus Kristus, i ga dai auur a Slurlka.

5>Daingu narliip ngua tat never a ngen ip puktik
per a ngen, ne iarang ama tekmeriirang i sa ngen
drlem iirang. I sa ngen drlem ai murl ama Slurlka
ga iames ne aa qaqet ama Isrelkena, i lua i ga mit
se ra nevet ma Isip. Dav aiv aa, de qa lenges ne
lura i quasiq ai ra mu araa qevep sever a qa.

6De sagikka ngen drlem sever ama Angelugena
1 quasik te narliip kurli ra maget per ama rletki
ama slurlkiisamaNgemumaqa qa qurlara. Bera
mit never araa luqupki vuusep. Taqurla be ama
Slurlka ga quap per a ra ne ama sen i ai de qurli
nget masmas. De ga mu ra ve ama rlenka-vem-Ki.
Be qurli ra raqurla de vet luga ama Nirlaqa i diiv
ama Ngemumaga aa kot ama slurlnget per a qa.

7 De murl ama gaget nevet ma Sodom ki ne
ma Gomora de nevet ngen ama derleng ama

barl nget mirlek, dai saqikka ra rekmet ne ama
tekmeriirang taqurla ip taquarl lura ama An-
gelugena i ama vura. I ret dade ama tekmeri-
irang ama viirang de re tekmet maden maden ip
taquarl ama dang angera tekmeriirang de ngen
ama ngerlvem-iirang i maikka ama viirang malai.
Taqurla be ama Ngemumadqa gqarekmet maden na
ra mer ama altingki i qurli gqi mas. I liirang aa dai
gasa murl iirang nge men. Dai mager iv uurem
ngim sagel lura de quasik mager iv uut tit kur araa
tekmeriirang ama viirang.

8 Dap lura dai re narliip te tekmet ne a ngen
a tuagevep ip nge tit puuqgas. I ai de ra tit kut
liirang aa ama tekmeriirang. De ai de araa veng
mugas mugas nge taarl ne araa rut ip te tekmet
ne ama ngerlvem-iirang ne araa qetdingki. De
quasik mageriv araa ding se a qekip ke uas tem ta.
Kuasik. De ai de quasik te narligel auur a Slurlka.
De ai de ra tagen mavik ne ama Angeluqgena i ra
veviit, i ra nev uusep.
9Dav ama Angelugena dai ai de quasiq ai ra taqen
mavik ne lura i araa qumes-ta na ra. I murl ama
Angeluga ma Maikeliqa veviit, dai ge ne ma Satan
ian deraarl metna. I an tekmet taqurla aip diip
nemka ga at ma Moses aa getdingki i sa qa ngip.
Dap ma Maikel dai quasiq ai ga dul dem, de quasiq
ai ga meragen mavik ne ma Satan. Kuasik.

Dap ka ruqun a ga ma’, ‘Katikka ama Slurlka
naik dai mager ip ke serlin a ngi. De ge seserl ver
angl’
10Ti, ama Angelugena dai quasik mager ip ta tagen
mavik. Dap lura ama gaget dai ai de ra tagen
mavik ne ama tekmeriirang mai i quasiq ai rat

drlem pe iirang angera rleng. De ra dai ip taquarl
ama aurl i nget mugas muqas i quasiq ai nget tu
angera gevep. De qatikka ai de ra tit kur ama
getdingki araa narliip. Be qatikka liirang aa dai
maikka ai de iirang ngere lenges na ra malai.

11 Guarai, ai de re lenges na nas. I ai de ra tit kut
ma Kain aa gamansena, iluqaiqaveleng aarlikka
ma Abel. I qatikka ra tit kut ma Balam i aa dlek
ip ka ruqun per ama qelaingka a reng. De sa ra
rekmetneliinaiamadul men araaning sagel ama
Ngemumaga. I ra rekmet taquarl ma Kora i qa

barlnas gel ma Moses. Be liina, be maikka lenges
nara.

Ngenet Lu Rik Lura Ama Vura I Diip Te Rerles
Peleges Na Ngen
121 diip lura ama vura i ngul sil ba ngen sever a
ra, daidiip tat dan ip ta tes te na ngen per angen a
asmes iirang. Dap diip ta ip taquarl ama qariaqa
i durl men a ga be ga lenges ne ama asmes. Be
aip luailuraiai de ra tit se ama Ngemumaga aa
Lengi vuuqas tat den sever a ngen a kaivung, i
ra ip taquarl ama rip 1 nge rerles pe ama kaska.
Be mager ip ngere lenges ne ama siv i aip nge tit
taquarl tem nget. Ii, te narliip te teksenas ne ama
asmesiirang, i quasik ta tu araa gevep sever iari.
I qatikka lura dai ai de rerl kurl a ngen te ama
merlen ip taquarl ama kakau i aip pukpuk se ama
ngerlang, dav aiv ama qaikki gia men, de luus
pem nget be nge ngip. I ai de re tekmet na ngen be
ama merlenka ver a ngen ip taquarl ama mengka
iaide quasik ka tu ama gam i aiv aa niirl nge men
ip ka tu. De quasik mager ip te qurl a ngen te ange
ama atlu iini. Be ra ip taquarl ama mengka isa qa

ngip be ama qaqget ta berltik per a arlimbiit. Be ra
dai qurlira vetliina i ama aapngipki ip maiiram, i
maikka lenges lenges na ra.

13 T maikka lura araa gamansena dai maikka
ama vu nget malai, i maikka re lenges ne ama
gaget ip taquarl ama aiqum i ngere suqup ama
asmes never ama sleng. I ra tit maden maden ip
taquarl ama ualdang i nge tit maden maden per
ama arlen i quasiq a nger ama luqup. Ilurailaip
kurli ra ve ama bengaingki i ama merlenka-vem-
ki be quasik perlverleset.

Diip Te Raneng Ama Ranbandem Ama Vunget

14Ma Inok, dai qa ivama ngeriqit ngen a iam na
ga ne lura i ra men naser araa serluga ma Adam.
Be ma Inok dai qa sil ne ama lengi i nget nauirl,
ma’,

Ngene narli. I diiv ama Slurlka ga ren ke ne
aa Angelugena i maikka buup nara.
15T qe narliip ke guirltiq ama ranbandem ama

vu nget sagel ama gqaget mai ver ama a kot. I ge
narliip ke tekmet ne ama qaqet i ai de quasik ta tit
naser a ga, ip maikka re narli re tal ama merlenka
sever araa viirang arle vesisararekmetneiirang.
Iraquarliiariamavura dai maikka ai de rem ngim
temanau ne ama Ngemumagqa veviit. Taqurla be
ama Ngemumaga ge narliip ke rekmet ne lura
ama qaqet ip maikka re narli re tal ama merlenka
sever ama lengii nget mugas mugas are vesisara
meragen na nget sagel ka.

16 T lura dai ra mugelnas ip maikka re serlin
maden de re tagenses. I gatikka ai de re teksenas
per araa aatmires, de re barl na nas slep i maikka

araa rlen daleng iari. Dav ariq aip ta manep na
nas, dai diip ta ter iari araa gelaing.

Maikka Ngene Taneng Ama Tuaqevep Merep

17 Dai maikka gua rluavik, maikka mager ip
puktik per a ngen ne liirang aa i as diiv iirang
nge ren, i murl auur a Slurlka ma Iesus Kristus aa
risura ra sil ne iirang.

18] ra meragen ma’,

Nasat, per ama giqi i ama verlverleser iini, de

diiv iari dai diip ta tuma se liina i re lautu sagel

ama Ngemumada.

[i, be diip te marlnas de rem ngim temanau ne
ama Ngemumaga de diiv araa rut nge taarl ip te
tekmet ne ama viirang i iirang mugqas mugas.

19Luradai ai de ra tatmet ne ama qaget per ama
Lautuqi. I gqatikka ai de re tekmet taqurla i ra tit
kur ama qaqet never ama aivetki araa tuagevep
naik. De ama Qevepka ama Glasingaqa dai quasiq
ai qurli ga, ge na ra!

20 Dap gua rluavik, maikka mager ip ngen ip
katikka masmas de ngene riirl a ngen a tuagevep
ip ngen deraarl madlek. De gatikka mager ip
ngene su nasingene raring ne ama Qevepka ama
Glasingaqga aa dlek de ngen aa saikngias.

21T mager ip kurli ngen per ama Ngemumaqa
aa arlim, iv aa ngimsevetki daleng me ngen. De
mager ip ngenem ngim naa ne ama Slurlka ma
Iesus Kristus i diip ka tu ngen per aa luqupki ama
atluqgi ip ngene iames masmas. I maikka aa arlem
peviit never a ngen.

22 1 diiv iari never a ngen dai quasiq ai araa
tuagevep ama quanas nget, i quasiq ai ra tu araa

gevep marevan. Dai mager iv a ngen a arlem
nevet lura raqurla.

231 diip ngen derat never iari i maikka lenges
na ra mer ama viirang. Taqurla dai mager ip
ngene giat na ra ip te guirl se men ama lengi ama
revan nget. I masna ngene qiat na ra ip taquarl
ngen kiat ne ama vuquliit ne mer ama altingki. I
mager iv a ngen a ngimsevetki never iari i ra tit
kur ama a aivetki ara gamansena. [ liirang aa ama
tekmeriirang i re tekmet ne iirang dai be raquarl
ama luanki i maikka ama guvang per a qi. Dai
maikka mager ip kurli ngen sangis ne liirang aa
de quasik mager ip ngenet dadem iirang.

Arlias Sagel Ama Ngemumagqa

24 Ama Ngemumaga dai mager ip ke taga uas
tem ngen ip kuasik mager ip ngen aat mer ama
viirang. I mager ip ka iit se ngen ip kurli ngen per
aaluqupkiiama atluqi. Be quasik magerivangen
a geni sever a gerang arle ves. De diiv a ngen a
arlias ama slurlnget.

25 Dai ngul sil ba ngen, i gqatikka luqa ama Nge-
mumaga ama quanaska i qurli gqa. I qatikka qa i
ga guirl a uut ne ma Iesus Kristus, auur a Slurlka
aa rletki, i qa rekmet na qi. Dai maikka mager iv
uut taarl ne aa rlenki. Dai mager ip kurli ga i ama
King i ge ruirl pe aa ansinki, de ga, dai aa dleq
ama slurlnget. De ga dai ama Ningaga de ama
tekmeriirang mai. I qatikka ga i aa rlenki veviit
i murl aanamek, de ver ama niirl iara, de qatikka
aaviit be quasik perlverleset.

Atlumas.

